
Umeak batez ere ipuinen kontaketan eta antzerkian trebatzeko ariketak dira. Gorputz adierazpena, errepikapena eta mimika dira gehien lantzen diren baliabideak. Ipuinak dira ariketa guztien ardatz eta ia denetan dago ipuina entzuteko lotura zuzena. 

1) Eta zu, nola zaude? 

http://etxegiroan.com/gazteak_euskara.php     (2’15’’)

Oso erritmo geldoan dago kontatuta. Aldarte ezberdinak deskribatzen ditu ( alai, barrezka, algaraka, triste, negarrez, harrituta, haserre…). Onomatopeia asko erabiltzen ditu. 

Umeek kontakizuna entzun ahala, mimikaz adieraz ditzakete kontalaria deskribatuz doan aldarteak. 

2) Ibonen ametsa 

http://etxegiroan.com/ipuina.php?id=157 (2’56’’) 
Ibonek ezin du lorik hartu. Azkenean, burkoari obatu eta lokartu da. Ibonen ametsa zelakoa den kontatzen du ipuinak. Ibon esnatutakoan bukatzen da ipuina. Oso goxo kontatutako ipuina da. 

· Kontalariak lantzen dituen baliabideak: 

- Zenbakiak ( bat,bi eta hiru kontatzen du momentu batean). 

- Aurpegiko atal ezberdinak zerrendatzen ditu (burkoari ateratzen zaizkio Ibonen ametsean). 

- Tonu ezberdinak erabiltzen ditu harridura eta bestelako sentsazioak adierazteko. 

- Kantu motz bat abesten du. 

Umeek entzun dezatela lehenengo ipuin osoa (ahal bada, koltxonetetan edo etzanda, giro lasaian). Kontalariak aurpegiko atal ezberdinak esan ahala, umeek beraien sudurra, belarria, begia… uki dezatela. 
Nahi izanez gero, kantua ikasi dezakete (motz-motza da): 

Lo, loa otso

lo amets goxotan

bakarrik zaude ta

egin ba amets.

3) Inurria eta ogi-xerra 
http://etxegiroan.com/ipuina.php?id=149  (2’57”) 
Ogi-xerra bati buruzko ipuina da. Hasieran, inurriak hartzen duenean, ogi-xerra handi-handia da eta, ezin duenez gainean eraman, dagoen lekuan uzten du. Baina berehala basurdea etorri eta hark zati bat jango du; gero oreina, erbia, txakurra eta sagutxoa etorriko dira. Bakoitzak zatitxo bat jango du eta, azkenean, ogi-xerra txiki-txiki geratuko da. Orduan inurriak hartu eta inurritegira eramango du. 
· Kontalariak erabiltzen dituen baliabideak: 
- Hain handia /hain txikia / txiki-txikia. 
- Inurria, basurdea,oreina, erbia, txakurra, sagutxoa.  

- Ehiztaria, hegazkina, haizea, hostoa.   

- Onomatopeiak (objektu batekin egindako zaratak dira eta soinu efekturen bat sartzen du)  

Zer landu daitekeen ipuin honekin: 

-     Ipuina entzun ahala, ogi-xerra txikituz doa: Umeek animalia bakoitzak ogiari koska egiten dion bakoitzean “aaaaammmm!” edo halako onomatopeiaren bat eginez irudikatu dezakete hori. 

-   Ipuinean agertzen diren animalien mugimenduak imitatu ditzakete, irakasleak erakutsita. (Inurria, basurdea, oreina, erbia, txakurra eta sagutxoa dira). Lehendabizi, ume guztiek batera imitatuko dute animalia bakoitza. 

Gero, nahi izanez gero, ume batzuk erbiak izan daitezke, beste batzuk txakurrak… irakasleak ogi pusketa handi bat izan dezake eskutan eta kontakizunean beraien txanda heltzen denean, umeak irakaslea dagoen tokira joan daitezke tokatu zaien animalia imitatuz. Irakasleak daukan ogi-xerrari puskatxo bat hartu eta beraien lekura bueltatuko dira. 
4) Ostadarra 

http://etxegiroan.com/ipuina.php?id=147
Deskribatzen du Erromako zubia zein koloretakoa den, kolore mordo bat aipatuz. Koloreak ikasteko oso aproposa da. 
Kontalariak erabiltzen dituen baliabideak: 

-   Errepikapena erabiltzen du “Zubia horia zen”, “Zubia berdea zen”, “Zubia morea       zen”… horrela, kolore mordo batekin.
· Lantzen dituen koloreak: Gorria, laranja, horia, berdea, urdina, anila, morea. 

· Kuku-erlojuaren onomatopeia. 
· “Morea, gorria, berdea, laranja, urdina, anila, horia…mokoa margotzen ari da txoria!” Esaera errimatua. 

Zer landu daitekeen ipuin honekin: 

· Koloreak ikasteko erabili daiteke. 

· Irakasleak ipuinean aipatzen diren kolorea duten kartulinak izango ditu prest. Ipuina entzun ahala, kolore bat ateratzen den bakoitzean, dagokion kartulina erakutsiko die irakasleak umeei. 

· Ipuina bukatutakoan galdetuko die irakasleak umeei ea zenbat koloretakoa den Erromako zubia. ( Ipuinean aipatzen diren koloreak esango dituzte denen artean, irakasleak lagunduta). 

· Ikasle bakoitzak erromako zubi polit-polit bat margotuko du. 

5) Otsoaren ipuina 

“Otsoaren ipuina” kontatuko die irakasleak. Bertan azaltzen da nondik datorren ogia ( garia ereitetik ogia prestatzeko prozesu guztia azaltzeraino), baserritarrak otsoari azaltzen dio. 

Ipuina kontatzerakoan: 

1) Irakasleak errepikapena erabiliko du: Umeek otsoak esaten duena errepikatuko dute. Adibidez: “zer egin behar da ogia egunero jateko?” (Arroxaz daude markatuta umeek errepikatzeko esaldiak). 
· Irakasleak esango die, ipuin bat kontatu behar diela. Eta beraiek, umeek, otsoak esaten duena errepikatu behar duela. Irakasleak, ahots lodia jarriko die otsoak esaten dituen esaldiei (horrela umeak konturatuko dira errepikatu egin behar dutela hori). Jolas bat bezala planteatu umeei. 

Ariketa honen bidez, lortuko da umeek ere AHOTSA erabiltzea pertsonaia bat identifikatzeko, kasu honetan otsoa. ERREPIKAPENAren bidez, umeek ipuinaren haria jarraitzea bermatuko du irakasleak. 

2) Ipuinaren bukaeran, baserritarrak esaten dio otso alferrari, ogia egiteko lan asko egin behar dela eta ez badago prest horretarako, basora joateko. Hor konpon, Marianton!. 

Momentu hori heltzen denean, irakasleak eten bat egingo du kontaketan. Umeei galdetuko die ea zer uste duten, otsoa basora joango den edo nekazariarekin batera ogia egiten geratuko ote den. 

INTERAKTIBITATEA lantzeko beste modu bat lantzeaz gain, HIPOTESIAK egiten jarriko ditugu txikiak. Umeek erantzunen bat emango dute eta horren  ostean bukatuko du irakasleak ipuina kontatzen. 
Ipuinaren testua: “M.L.otsoaren ipuiña.doc” 

Ipuina kontatu ostean: 

3) Ipuinaren testua bergararrez dago jarria. Hitz batzuk, zuzenean ogiarekin lotuta daudenak letra lodiz jarri ditugu: Másia edo oria (masa) , Azkarrixa (legamia). Helburua da, ogixan inguruko lexikoa bergararrez lantzea umeekin.

· Irakasleak galdetuko die umeei ia zer diren másia, oria eta azkarrixa. 

· Irakasleak klasera eraman dezake ogi txiki bat eta honako hitzak zer diren azaldu: 
· Ogi puxketia edo ogi zatixa: Irakasliak ogixai puxketa bat kendu eta galdetu egingo die ea nahi duten ogi puxketa/zati bat. 

· Ogi kóskorra: Ogiari koskorra kendu eta galdetu ia beraiek zela deitzen dioten puntatxo horri. Ogi koskorra! Nori gustatzen jako ogi koskorra? Nork nahi dau? 
· Ogi mámina: Ogixak barruan eukitzen dauen zati biguna da (Irakasleak ogiari mami zati bat kenduta erakutsiko die). Zer gustatzen jakie gehixago; ogi koskorra ala ogi mamina? 

· Ogi ápurra: Irakasleak atzamarrekin ogi apur batzuk hartu eta berdina egingo du; zelan deitzen diote umeek eskuartean duen horri? Usoei botatzen al dizkiete ogi apurrak? Eta etxean, non ikusten dituzte ogi apurrak? (Jan ostean, mahai gainean. Edo, beraiek ogitartekoa jaten dutenean jausten zaizkie). 

